
 

 
HANES PLAID 
Cylchlythyr Cymdeithas Hanes Plaid Cymru    Rhifyn 4 Gwanwyn 2023 
 

1 
 

 

 

 

 

 

 

 

 

 

 

 

 

 

 

 

 

 

 

Bydd Plaid Cymru'n dathlu cyrraedd y 

cant cyn hir! 

 

Er bod tipyn o drafod ynghylch pryd yn 

union y sefydlwyd y Blaid, mae'n siwr y 

bydd y prif ffocws ar y cyfarfod 

hanesyddol pan ddaeth chwech ynghyd 

ym Mhwllheli ym Mis Awst 1925 i sefydlu 

mudiad cenedlaethol. 

 

Mae'r hanesydd Hywel Davies yn nodi bod 

y cyfarfod yn hir-ddisgwyliedig: fe ddaeth 

dau grwp cenedlaetholgar at ei gilydd ar ôl 

tipyn o brocio eiddgar gan HR Jones, 

Deiniolen. 

 

 

 

 

 

 

 

 

 

 

 

 

 

 

 

 

 

 

 

Mae'r Blaid eisoes wedi trafod sut i nodi'n 

Canmlwyddiant Cenedlaethol.  Gofynwyd 

i'r Gymdeithas Hanes gyfrannu rhai 

syniadau - ond mae lle i fwy o gynigion. 

 

Felly oes gennych chi syniad sut y dylwn 

fynd ati i ddathlu'r penblwydd pwysig 

yma?  Mae angen trefnu gweithgareddau 

o bob math ar hyd y wlad yn y misoedd 

cyn Mis Awst 2025. 

 

Mae croeso i chi roi awgrym i'r Blaid 

drwy'r Gymdeithas Hanes - gweler y panel 

cysylltu am gyfeiriad ebost. 

 

 

Dathlu Canmlwyddiant Cyn Hir! 
 

 

Ysgol Haf Plaid Cymru, Machynlleth, Mis Awst 1926 - hyd y 

gwyddwn y llun cyntaf a dynnwyd o aelodau Plaid Cymru  

http://www.hanesplaidcymru.org/

Penyberth a'r Gyfraith  
 

 

 

 

 

 

 

 

Tri arwr Penyberth - Lewis Valentine, 

Saunders Lewis a DJ Williams 

 

Mae hanes llosgi'r Ysgol Fomio yn yr 

oriau mân ar 8 Medi 1936 wedi'i 

gofnodi'n fanwl - ac yn destun cerdd a 

chân. 

 

Ond bydd cyfle i glywed mwy am 

oblygiadau Penyberth am y llysoedd a'r 

gyfraith pan ddaw'r Eisteddfod 

Genedlaethol i Boduan, Llyn eleni - nepell 

o'r fan y gweithredoedd tri arweinydd 

Plaid Cymru yn erbyn gormes llywodraeth 

San Steffan. 

 

Bydd y Gymdeithas Hanes yn trefnu  

darlith arbennig ar faes y Brifwyl - am 

10:30am, Dydd Iau, 10 Awst ym Mhabell 

y Cymdeithasau 2. 

 

Yn rhoi'r cyflwyniad bydd arbenigwr yn y 

maes - y cyn-Brif Ymgynghorydd 

Cyfreithiol  i Cynulliad Cenedlaethol 

Cymru, Keith Bush, sydd bellach yn 

Gymrawd Cyfraith Cymru, yng Nghanolfan 

Llywodraethiant Cymru  ym Mhrifysgol 

Caerdydd. 

 

Cofio Arwr Cymru 

 

Mae hanes un o arwyr mawr ein gwlad 
yn cael ei groniclo mewn traethawd 
sylweddol a gyhoeddir gan Gymdeithas 
Hanes Plaid Cymru. 

Bardd, dramodydd a chenedlaetholwr 
adnabyddus oedd 'Kitch' - James Kitchener 
Davies (1902-1952).  Fe'i ganed yn 
Nhregaron a  gwnaeth ei gartref yn 
Nhrealaw yn y Rhondda Fawr.  Gweithiai'n 
ddi-baid dros Blaid Cymru, wrth annerch 
cyfarfodydd stryd yn y cymoedd.  Bu un 
achlysur enwog yn ystod cyfarfod a 
anerchwyd gan Gwynfor Evans yn 
Nhonypandy yn 1938 - Kitch oedd  targed 
bricsen a daflwyd i gyfeiriad y siaradwyr! 

Yr Athro M. Wynn Thomas yw awdur y 
traethawd, sydd wedi'i seilio ar ddarlith a 
draddododd yn yr Eisteddfod 
Genedlaethol y llynedd.  Mae'r gwaith 
hwn yn cynnig golwg newydd ar gefndir y 
cymeriad pwysig yn hanes y Blaid a 
llenyddiaeth Cymru. 

Yn ddiamau Kitch, yn anad neb, a wnaeth 
baratoi’r ffordd ar gyfer sefydlu ysgolion 
Cymraeg yn y Rhondda, datblygiad sy 
erbyn hyn wedi sicrhau bod yr iaith i’w 
chlywed ar wefusau cynifer o’r trigolion, 
dywed Wynn yn ei erthygl. 

Mae'n mynd ymlaen i olrhain ei 
blentyndod, a'r effaith mawr y cafodd 
colli'i fam pan fu ond yn chwe blwydd 
oed, gan adael chwerwder a’r dicter na 
fedrai eu mynegi ar y pryd. 

 

http://www.hanesplaidcymru.org/

Mae Wynn Thomas, sy'n enedigol o'r 
Rhondda, yn dal Cadair Emyr Humphreys 
mewn Ysgrifennu Cymreig yn Saesneg ym 
Mhrifysgol Abertawe ac yn Gadeirydd 
Cyngor Llyfrau Cymru. 

Yn awdur toreithiog, mae'i waith yn 
cynnwys y cofiant 'Kitchener Davies' a 
gyhoeddwyd gan Wasg Prifysgol Cymru yn 
2002. 

Nawr gallwn ddarllen yr erthygl yn y ddwy 
iaith ar wefan Cymdeithas Hanes Plaid 
Cymru, hanesplaidcymru.org. 

Beth Am Blac Glas? 

 

Beth am ddathlu hanes y mudiad 

cenedlaethol yn eich ardal chi gyda phlac 

glas - fel yr un yma (mawr ddiolch i 

Gangen Penarth)?  Nid yw mor anodd â 

hynny - gofynnwch am fanylion. 

Ymladd Tlodi yn y Tridegau 

Daeth gwybodaeth werthfawr i law am y 

'Clybiau Difiau' a sefydlwyd gan Blaid 

Cymru i ymladd tlodi yn ystod y 

dirwasgiad mawr cyn y Rhyfel. 

Y syniad oedd i bobl mewn gwaith helpu'r 

rhai llai ffodus drwy aberthu un pryd o 

fwyd yr wythnos, a rhoi chwe-cheiniog 

tuag at fwydo teuluoedd anghenus. 

Daeth papurau i'r Gymdeithas Hanes drwy 

law Siôn ap Glyn sy'n rhoi mwy o oleuni ar 

sut oedd y Clybiau'n gweithredu - mwy ar 

wefan Hanes Plaid. 

Gwefan Hanes Plaid 

Mae'n werth cadw golwg barcud ar wefan 

y Gymdeithas - sy'n llawn o eitemau difyr 

am weithgareddau’n mudiad 

cenedlaethol.  Caiff ei hadnewyddu'n aml.  

Ewch at:  www.hanesplaidcymru.org - a 

cheir tudalen Weplyfr ar 

@hanesplaidcymru. 

Diolch o Galon... 

 ...i  Alan Jobbins, Eglwys Newydd, sydd 

wedi ymddeol o fod yn Drysorydd Hanes 

Plaid ar ôl cyfnod o salwch.  Alan a 

ysgogodd ffurfio'r Gymdeithas ddeuddeng 

mlynedd yn ôl 

Dymunwn bob hwyl i Alan a Catherine - ac 

i'n Trysorydd newydd, Stephen Thomas. 

  

http://www.hanesplaidcymru.org/
http://hanesplaidcymru.org/

Prosiect 2023 

 

Llyfrgell Genedlaethol Cymru, Aberystwyth 

Er gwaethaf oedi oherwydd y cyfnod 

Covid, bydd aelodau o Gymdeithas Hanes 

Plaid Cymru yn gweithio ar brosiect 

pwysig i ddiweddaru cofnod o holl 

gyhoeddiadau'r Blaid - a sicrhau eu bod 

ar gael yn fyd-eang. 

Cydweithredir â'r cwmni World Microfilms 

i farchnata fersiynau digidol o 

gyhoeddiadau'r Blaid ers 1925 i'r gymuned 

academaidd ac eraill sydd â diddordeb yn 

hanes ein mudiad cenedlaethol. 

Bydd y gwaith yn gofyn dewis eitemau 

penodol o adnau helaeth Plaid Cymru a'u 

danfon i'w copïo.  Rhowch wybod i ni os 

ydych chi'n byw o fewn cyrraedd 

Aberystwyth ac yn fodlon cynorthwyo. 

 

 

 

 

 

Ymuno â Hanes Plaid  

Mae croeso cynnes i chi ymuno â 

Chymdeithas Hanes Plaid Cymru - mae 

aelodaeth ar agor i unigolion a 

changhennau'r Blaid fel ei gilydd. 

Mae aelodaeth gref yn ein helpu i ganfod 

a diogelu cofnodion pwysig, a hybu 

gweithgareddau sy'n dathlu cyfraniadau 

gan aelodau'r Blaid o bob cenhedlaeth. 

Yn ddelfrydol, carem weld celloedd Hanes 

Plaid ledled y wlad, gan wneud defnydd o 

adnoddau'r Llyfrgell Genedlaethol a phob 

un  o archifdai sirol Cymru lle cedwir 

manylion am y Blaid. 

Sut i ymuno?  Ewch i'n gwefan 

(www.hanesplaidcymru.org), dilynwch 

'Dewislen' ar y top ac yna 'Cymdeithas'. 

Cysylltu â ni 

Oes gyda chi eitemau hanesyddol yr 
hoffech eu trosglwyddo i ofal y 
Gymdeithas?  Neu syniad sut i ddathlu 
Canmlwyddiant y Blaid yn 2025 i ni basio 
ymlaen?  Cysylltwch ag Ysgrifennydd 
Hanes Plaid Eluned Bush drwy e-bostio 
history@hanesplaidcymru.org . 
 

 

 

http://www.hanesplaidcymru.org/

